
ಶ್ರೀಶರವಣಭವಮಾನಸಪೂಜಾಸ್ತೋತ್ರಮ್  

ಓಂ ಶ್ರೀಗಣೇಶಾಯ ನಮಃ ।
ಗುಕಾರೋಹ್ಯಾಖ್ಯಾತಿ   ಪ್ರಬಲಮನಿವಾರ್ಯಂ  ಕಿಲ ತಮೋ

ಹಕಾರೋಹಾನಿಂಚಪ್ರಥಯತಿತರಾಮೇವ ಜಗತಿ ।
ಅತೋಮೋಹಾಂಧತ್ವಂ  ಶಿಥಿಲಯತಿಯನ್ನಾಮ ಗುಹಇ-

ತ್ಯಮುಂ ದೇವಂಧ್ಯಾಯಾಮ್ಯಭಿಲಷಿತಸಂಧಾನನಿಪುಣಮ್   ॥ ೧॥
ಸಮಾಶ್ಲಿಷ್ಟಂ   ವಲ್ಲ್ಯಾ  ಸಮುಪಘಟಿತಂಬಾಹುವಿಟಪೈಃ

ಸ್ವಮೂಲಾಯಾತಾನಾಂ ಸಮುಚಿತಫಲಪ್ರಾಪಣಚಣಮ್  ।
ಸ್ವಸೇವಾನಿಷ್ಠಾನಾಂ   ಸತತಮಪಿಸೌಖ್ಯೋಪಗಮಕಂ

ಸದಾಧ್ಯಾಯಾಮ್ಯೇನಂ   ಕಮಪಿತುಗುಹಾಖ್ಯಂ  ವಿಟಪಿನಮ್ ॥ ೨॥
ಸುರಾಣಾಂಸಂಘಾತೈಸ್ಸಮುಪಗತೈಃ ಸಾಂದ್ರಕುತುಕೈಃ

ಸಮಾರಾಧ್ಯ ಸ್ವಾಮಿನ್ ಭಜವಿಹಿತಮಾವಾಹನಮಿದಮ್ ।
ಸಮಂತಾತ್ಸದ್ರತ್ನೈಃ    ಸಮುಪಹಿತಸೋಪಾನಸರಣಿ-

ಸ್ಫುರನ್ನಾನಾಶೋಭಂ  ರಚಿತಮಪಿ ಸಿಂಹಾಸನಮಿದಮ್ ॥ ೩॥
ಹೃತಂಗಂಗಾತುಂಗಾದ್ಯಖಿಲತಟಿನೀಭ್ಯೋಽತಿವಿಮಲಂ 

ಸುತೀರ್ಥಂಪಾದ್ಯಾರ್ಥಂ  ತವ ನಿಹಿತಮಂಗೀಕುರುವಿಭೋ ।
ತಥಾಪುಣ್ಯೈಸ್ತೀರ್ಥೈರ್ವಿಹಿತಮಿದಮರ್ಘ್ಯಾಚಮನಕಂ  

ದಯಾರ್ದ್ರಾಂ ದೃಷ್ಟಿಂ ಮೇದಿಶ ದಿಶ ದಯಾಬ್ಧೇ  ಹರಸುತ ॥ ೪॥
ಸಮಂತಾತ್ಸ್ನಾನೀಯೈಃ   ಪರಿಮಲಗುಣೋತ್ಕರ್ಷಭರಿತೈಃ

ಸ್ಫುರನ್ಮಾಣಿಕ್ಯಾದಿಪ್ರತಿಖಚಿತಸದ್ರತ್ನಫಲಕೇ       ।
ಸಮಾಸೀನಂಹಿತ್ವಾಂ ಸುಚಿರಮಭಿಷಂಚನ್ನಸುಲಭಂ

ಪರಾನಂದಂಯಾಸ್ಯಾಮ್ಯನುಪಧಿಕೃಪಾಬ್ಧೇ    ಹರಸುತ ॥ ೫॥
ಸುವಾಸೋಭಿಶ್ಚಾಂಗಂ  ತವ ಕಿಲ ಸಮಾಚ್ಛಾದ್ಯ  ಸಪದಿ

ಪ್ರಸಾಧ್ಯಾಂಸೇ  ಶುಭ್ರಂ  ವಿಮಲಮುಪವೀತಂನವಗುಣಮ್ ।
ಪ್ರಭೂತಾಂಸ್ತೇ  ಗಂಧಾನ್ಗಿರಿಶಸುತಸಂಧಾಯನಿಟಿಲೇ

ಸುಖಾಸೀನಂಹಿತ್ವಾಂ  ನನುಖಲುದಿದೃಕ್ಷೇ  ಚಪಲಧೀಃ ॥ ೬॥

ಕಿರೀಟಾನಾಂಷಟ್ಕಂ  ತವ ಹಿ ಕಲಯನ್ಷಣ್ಮುಖ  ಶಿರ-
ಸ್ಸ್ವಥ   ಗ್ರೀವಾಯಾಂ ತೇಸಮನುಘಟಯನ್ಹಾರಲತಿಕಾಮ್ ।

ಲಲಾಟೇಷ್ವಾತನ್ವನ್   ತಿಲಕಮಥತೇಕುಂಡಲಗಣಂ
ಸಮರ್ಘಂಶ್ರೋತ್ರೇಷು   ಕ್ಷಣಮಪಿದಿದೃಕ್ಷೇ  ಭವಸುತ ॥ ೭॥

ಅಮಂದೈರ್ಮಂದಾರದ್ರುಮಕುಸುಮಸಂಘೈಃ ಸುರಭಿಲೈಃ
ಸಮರ್ಚನ್ಸಾಮೋದಂತವಹಿಸುಕುಮಾರಾಂಗಮಖಿಲಮ್ ।

ಸಮಂತಾತ್ಸಂಪ್ಲಾವಾಂ   ತವ ವದನಸೌಂದರ್ಯಲಹರೀಂ
ಸದಾಸ್ಮಾರಂ ಸ್ಮಾರಂ  ಸಫಲಯಿತುಮೀಶೇಜನಿಮಿಮಾಮ್ ॥ ೮॥

ಸಮಾಜಿಘ್ರ ಸ್ವಾಮಿನ್ನಗರುಯುತಧೂಪಂ  ಕರುಣಯಾ
ಜಿಘೃಕ್ಷಸ್ವಾಪೀಮಾನಮಲಘೃತದೀಪಾನುಪಹೃತಾನ್  ।

ಗೃಹಾಣಾಜ್ಯಪ್ಲಾವಾನ್  ಮೃದುಲತರಭಕ್ಷ್ಯಾಣಿ   ವಿವಿಧಾ-

ನ್ಯುಪಾದತ್ಸ್ವಾಪ್ಯನ್ನಂ      ವಿವಿಧಮಥಪಂಚಾಮೃತಮಪಿ ॥ ೯॥
ಸುಕರ್ಪೂರಸ್ವಾದುಕ್ರಮುಕಯುತಮೇಲಾದಿಕಲಿತಂ 

ಸುತಾಂಬೂಲಂಸ್ವಾಮಿನ್ ಸದಯಮುಪಗೃಹ್ಣೀಷ್ವ  ಮೃದುಲಮ್ ।
ತತಸ್ತೇ  ಕರ್ಪೂರೈಸ್ಸುರಭಿತರನೀರಾಜನವಿಧಿಂ

ಪ್ರಕುರ್ವನ್ನಾಧಾಸ್ಯೇ    ತವ ಶಿರಸಿಪುಷ್ಪಾಂಜಲಿಮಪಿ  ॥ ೧೦॥
ಕರೋಮಿಸ್ವಾಮಿಂಸ್ತೇ   ನಿಖಿಲಮುಪಚಾರಂಪ್ರವಣಧೀಃ

ದಯಾರ್ದ್ರಾಸ್ತೇ   ದೃಷ್ಟೀರ್ವಿಕಿರ  ಗಿರಿಜಾನಂದನಮಯಿ ।
ಸಮಂತಾತ್ಸಂಸಾರವ್ಯಸನಕಲುಷೀಭೂತಹೃದಯಂ 

ಪರಿತ್ರಾಯಸ್ವಾಶಾಪರವಶಿತಮಾಪನ್ನಮಪಿ   ಮಾಮ್ ॥ ೧೧॥
ಇಮಾಂಚೇತಃಪೂಜಾಂ ಶರವಣಭುವೋಯಃಕಿಲಪಠೇತ್

ಸಕೃದ್ವಾಽನ್ಯೈರ್ಗೀತಂ   ಸಪದಿ ಶ‍ೃಣುಯಾದ್ಭಕ್ತಿಭರಿತಃ   ।
ನತಂಸಂಸಾರಾಶಾಪರವಶಯತೇನಾಪಿವಿಷಯಾಃ

ಕ್ರಮಾತ್ಪುಣ್ಯಾತ್ಮಾಽಯಂ    ನನುಭಜತಿ ಕೈವಲ್ಯಪದವೀಮ್  ॥ ೧೨॥
ಇತಿ ಶ್ರೀಜಗದ್ಗುರುಶ  ‍ೃಂಗೇರೀಪೀಠಾಧೀಶಶ್ರೀಚಂದ್ರಶೇಖರಭಾರತೀ 
ಶ್ರೀಪಾದೈಃಕೃತಂ ಶ್ರೀಶರವಣಭವಮಾನಸಪೂಜಾಸ್ತೋತ್ರಂ   ಸಂಪೂರ್ಣಮ್ ।

